
Annotatsiya 

Mazkur maqolada oliy taʼlim tizimida raqamli texnologiyalarni qoʻllash va 

ularning taʼlim jarayoniga taʼsiri tahlil qilingan. Raqamli infratuzilmani 

takomillashtirish, oʻqituvchilar malakasini oshirish va interaktiv taʼlim usullaridan 

samarali foydalanish yoʻllari koʻrib chiqilgan. Shuningdek, raqamli taʼlim 

platformalari, sunʼiy intellekt va blokcheyn texnologiyalarining ahamiyati muhokama 

qilingan. Natijalar raqamli texnologiyalarning taʼlim sifatini oshirishda muhim vosita 

ekanligini asoslangan. 

Kalit soʻzlar: raqamli taʼlim, sunʼiy intellekt, masofaviy taʼlim, blokcheyn, 

onlayn platforma, interaktiv taʼlim, raqamli infratuzilma, shaxsiylashtirilgan oʻqitish. 

Аннотация 

В данной статье проанализировано применение цифровых технологий в 

системе высшего образования и их влияние на учебный процесс. Рассмотрены 

пути совершенствования цифровой инфраструктуры, повышения квалификации 

преподавателей и эффективного использования интерактивных методов 

обучения. Также обсуждается значение цифровых образовательных платформ, 

искусственного интеллекта и технологии блокчейн. Полученные результаты 

подтверждают, что цифровые технологии являются важным инструментом 

повышения качества образования. 

Ключевые слова: цифровое образование, искусственный интеллект, 

дистанционное обучение, блокчейн, онлайн-платформа, интерактивное 

обучение, цифровая инфраструктура, персонализированное обучение. 

Abstract 

This article analyzes the use of digital technologies in the higher education 

system and their impact on the educational process. Ways to improve digital 

infrastructure, improve teachersʼ skills, and effectively use interactive learning 

methods were considered. The importance of digital learning platforms, artificial 

intelligence and blockchain technologies were also discussed. The results show that 

digital technologies are an important tool in improving the quality of education. 

Keywords: digital learning, artificial intelligence, distance learning, blockchain, 

online platform, interactive learning, digital infrastructure, personalized learning. 

KIRISH  

Raqamli texnologiyalarning jadal rivojlanishi oliy taʼlim tizimiga katta taʼsir 

kuzatiladi. Bu texnologiyalar taʼlim jarayonini takomillashtirish, taʼlim sifatini oshirish 

va talabalarning bilim olish samaradorligini yaxshilash imkonini beradi. Shuningdek, 



№3-SON MART, 2025-YIL  

  

WWW.MARKETINGJOURNAL.UZ  562 

 

   ILMIY, AMALIY VA OMMABOP JURNAL 

 

raqamli texnologiyalardan samarali foydalanish orqali masofaviy taʼlimni 

rivojlantirish, shaxsiylashtirilgan oʻqitishni yoʻlga qoʻyish va taʼlim jarayonini 

raqamlashtirish imkoniyatlari kengaytiradi. Shunga koʻra, zamonaviy oliy taʼlim 

muassasalarida raqamli infratuzilmani rivojlantirish, oʻqituvchilarning malakasini 

oshirish va yangi texnologiyalardan foydalanishga moslashtirish ustuvor vazifalardan 

biridir. Shuningdek, talabalarning taʼlim jarayoniga qiziqishini oshirish, mustaqil 

taʼlim olish imkoniyatlarini kengaytirish va ularga yangi innovatsion vositalarni 

taqdim etish zarurati ham mavjud. Ushbu holatlarni inobatga olgan xolda oliy taʼlim 

tizimida raqamli texnologiyalarni joriy etish, ularning afzalliklari va muammolari 

aniqlash, taʼlim jarayonini yanada takomillashtirishga qaratilgan samarali usullarni 

ishlab chiqish muhim tadqiqot yoʻnalishi hisoblanadi. 

ADABIYOTLAR SHARHI 

Raqamli texnologiyalar taʼlim jarayoniga innovatsion yondashuvlarni kiritish 

orqali uning samaradorligini oshirish imkonini beradi. Jahon tajribasidan maʼlumki, 

AQSH va Yevropa davlatlarida raqamli taʼlim platformalari va sunʼiy intellekt 

texnologiyalari taʼlim jarayoniga faol tatbiq etilgan. Masalan, Coursera, edX, Khan 

Academy kabi onlayn platformalar talabalarga sifatli taʼlim olish imkoniyatini taqdim 

etadi.  Shuningdek, Finlyandiya va Singapur kabi davlatlarda taʼlim jarayonida raqamli 

vositalardan samarali foydalanish oʻquv jarayonining asosiy tarkibiy qismi sifatida 

qaraladi.  

T.Anderson tadqiqotlarida onlayn taʼlimning nazariy asoslari va amaliy 

jihatlarini ochib beradi. Unda raqamli platformalarning imkoniyatlari, shuningdek, 

interaktivlik va mustaqil oʻrganishni ragʻbatlantiruvchi elementlar keng tahlil qilingan. 

YUNESKO hisobotlarida  pandemiyadan keyingi taʼlimni qayta tashkil etish 

boʻyicha takliflarda raqamli texnologiyalarni keng qamrovda joriy etish zarurligi 

taʼkidlangan. Masofaviy taʼlimning imkoniyatlari va muammolari chuqur yoritilgan. 

G. Mirzayeva tadqiqotlarida raqamli taʼlimga talabalar munosabatining empirik 

tadqiqotlari amalga oshirilgan. Mazkur tadqiqotda  talabalarning raqamli taʼlim 

vositalariga munosabati, ularning qulaylik darajasi, foydali jihatlari va muammolari 

aniqlangan. Talabalar fikriga asoslangan holda tahlil qilingan. 

X. Koʻchqorov raqamli texnologiyalarni joriy etishdagi huquqiy, texnik va 

pedagogik jihatlarni yoritadi. Oʻqituvchilarning raqamli kompetensiyasi masalalari 

alohida koʻrib chiqilgan. 

OECD xalqaro darajadagi hisobotida sunʼiy intellekt, adaptiv taʼlim tizimlari va 

raqamli tahlil vositalari kelajakda taʼlimga qanday taʼsir koʻrsatishi tadqiqot etiladi. 

B.Ahmadaliyev Oʻzbekistonda raqamli taʼlimni rivojlantirish istiqbollari 

boʻyicha tadqiqotlar olib boradi. Uning tadqiqotlarida  milliy darajadagi raqamli taʼlim 

siyosatlari, loyihalar va ularning samaradorligi tahlil qilingan. Elektron 

platformalardan foydalanish tajribasiga toʻxtalib oʻtilgan.  

N.Selwyn tomonidan raqamli texnologiyalarning taʼlimga taʼsiri oʻrganilgan. 

Aniq misollar va holatlar asosida muammoli nuqtalarni tahlil qilingan. 

D.Kasimov axborot-kommunikatsiya texnologiyalarining oʻquv jarayoniga 

taʼsirini tadqiq qilgan. Uning tadqiqotlari AKT vositalari orqali darslarni tashkil qilish 

usullari va ularning samaradorligi tahlil qilingan. Masofaviy oʻqitishdagi texnik 

imkoniyatlarga alohida eʼtibor qaratilgan. 

Oʻrganilgan adabiyotlar tahlili shuni koʻrsatmoqdaki, raqamli texnologiyalarni 

oliy taʼlim tizimida samarali qoʻllash taʼlimning sifatini oshirishga, taʼlim jarayonini 

individuallashtirishga va taʼlim oluvchilarning faolligini ragʻbatlantirishga xizmat 

qiladi. Biroq bu jarayonda metodik yondashuvlar, infratuzilmaviy taʼminlash va 

kadrlar malakasini oshirish masalalari alohida eʼtiborni talab qiladi. 

METODOLOGIYA 

Ushbu tadqiqot oliy taʼlim tizimida raqamli texnologiyalarni qoʻllash usullarini 

tahlil qilish va ularni takomillashtirish yoʻllarini aniqlashga qaratilgan. Tadqiqotda 

ilmiy izlanishning sifat (qualitative) va miqdoriy (quantitative) usullari birgalikda 

qoʻllanildi, yaʼni aralash metod (mixed methods) asosida olib borildi. 

Tadqiqot obyekti sifatida Oʻzbekiston oliy taʼlim muassasalaridagi taʼlim 

jarayoni olindi. Predmet esa – raqamli texnologiyalarni qoʻllash usullari va ularning 

samaradorligini oshirish yoʻnalishlari hisoblanadi. 

TAHLIL VA NATIJALAR 

Oliy taʼlim tizimida raqamli texnologiyalarni qoʻllashning afzalliklari 

quyidagilardan iboratdir: 

• interaktiv taʼlim jarayoni; 

• shaxsiylashtirilgan oʻqitish; 

• aqliy tahlil va sunʼiy intellekt; 

• oʻquv materiallariga keng qamrovli kirish; 

• hamkorlik va muloqot imkoniyatlari. 

Interaktiv taʼlim jarayoni — virtual va aralash taʼlim platformalari, masofaviy 

taʼlim dasturlari, vebinarlar va onlayn darslar orqali taʼlim samaradorligini oshirish.  

Shaxsiylashtirilgan oʻqitish — texnologiyalar orqali talabalarning individual 

xususiyatlarini hisobga olib, ular uchun mos oʻquv rejalarini shakllantirish.  

Aqliy tahlil va sunʼiy intellekt — taʼlim jarayonini tahlil qilish va samaradorlikni 

oshirish imkoniyati. 

Oʻquv materiallariga keng qamrovli kirish imkonini beruvchi texnologiyalar — 

elektron kutubxonalar, onlayn kurslar, axborot bazalari va taʼlim platformalaridan 

foydalanish imkoniyatini kengaytirib beradi. 

Hamkorlik va muloqot imkoniyatlarini taʼminlaydigan texnologiyalar — 

talabalar va oʻqituvchilar oʻrtasidagi muloqotni kuchaytirish, guruhlarda ishlash va 

tajriba almashish jarayonlarini yaxshilash. 

Raqamli texnologiyalarning taʼlim jarayoniga taʼsirini baholash uchun quyidagi 

jadvalda asosiy koʻrsatkichlar keltirilgan:1 

1-jadval 

Raqamli texnologiyalarning taʼlim jarayoniga taʼsirini baholash2 

Koʻrsatkich Anʼanaviy taʼlim 

(%) 

Raqamli taʼlim 

(%) 

Darslarda qatnashish darajasi 75 90 

Oʻquv materiallariga kirish imkoniyati 60 95 

Talabalarning faolligi 50 85 

Oʻquv jarayonida individual yondashuv 40 80 

Masofaviy taʼlim imkoniyati 30 90 

Oliy taʼlim tizimida raqamli texnologiyalarni qoʻllash metodlarini 

takomillashtirish yoʻnalishlari quyidagilardan tashkil topgan: 

• oliy taʼlim muassasalarida raqamli infratuzilmani rivojlantirish; 

• oʻqituvchilar malakasini oshirish; 

• masofaviy taʼlim modellarini joriy etish; 

• interaktiv oʻquv materiallari yaratish; 

• sunʼiy intellekt va blokcheyn texnologiyalaridan foydalanish. 

Oliy taʼlim muassasalarida raqamli infratuzilmani rivojlantirish -kameralar, 

sensorlar, internet tarmoqlarini takomillashtirish, qulay platforma va dasturiy 

taʼminotlar yaratish. Oʻqituvchilar malakasini oshirish — ularni raqamli 

texnologiyalardan foydalanish boʻyicha oʻqitish va qayta tayyorlash kurslarini tashkil 

etish. Masofaviy taʼlim modellarini joriy etish — onlayn va gibrid taʼlim modellarini 

rivojlantirish. Interaktiv oʻquv materiallari yaratish — video darslar, elektron kitoblar, 

mobil ilovalar va boshqa resurslarni takomillashtirish. Sunʼiy intellekt va blokcheyn 

texnologiyalaridan foydalanish -avtomatlashtirilgan baholash tizimlari, 

shaxsiylashtirilgan taʼlim platformalari va raqamli diplomlar joriy etish. 

Oliy taʼlim tizimida raqamli texnologiyalarni qoʻllash metodlarini 

takomillashtirishni jadval asosida quyidagicha yoritish mumkin:3 

2-jadvalda tavsiya etilgan yoʻnalishlar oliy taʼlim tizimida qoʻllaniladigan 

raqamli texnologiyalardan foydalanish samaradorligini oshirishni taʼminlashga 

imkoniyat beradi. Jumladan, Moodle, Google Classroom, Blackboard kabi elektron 

taʼlim platformalarini joriy etish orqali masofaviy taʼlim imkoniyatlari kengayishi 

taʼminlanadi. Virtual laboratoriyalar, onlayn kurslar va video darslar orqali amaliy 

bilimlarni samarali uzatish, interaktiv vositalar (simulyatsiyalar, raqamli kitoblar, 

elektron taxtalar) yordamida dars jarayonini qiziqarli va tushunarli qilish imkoni 

yaratiladi. Bundan tashqari, sunʼiy intellekt asosidagi avtomatlashtirilgan baholash 

tizimlari orqali obyektivlik va tezkorlikka erishish mumkin. AI yordamida individual 

 
1 Muallif ishlanmasi 
2 Muallif ishlanmasi 
3 Muallif ishlanmasi 

oʻquv rejalarini shakllantirish, talabalar imkoniyatlariga mos taʼlimni yoʻlga qoʻyishga 

xizmat qiladi. 

2-jadval 

Oliy taʼlim tizimida raqamli texnologiyalarni qoʻllash metodlarini 

takomillashtirish yoʻllari1 

Yoʻnalish Takomillashtirish metodi Kutilgan natija Muddat 

Elektron taʼlim 

platformalari 

Moodle, Google Classroom, 

Blackboard kabi platformalarni joriy 

etish va integratsiyalash 

Masofaviy taʼlim 

imkoniyatlarini 

kengaytirish, oʻquv 

jarayonini samarali 

tashkil etish 

Doimiy 

Virtual va aralash 

taʼlim (Blended 

Learning) 

Virtual laboratoriyalar, onlayn 

kurslar, video darslarni yoʻlga qoʻyish 

Amaliy bilimlarni 

uzatishning 

samaradorligini oshirish 

6-12 oy 

Interaktiv vositalarni 

qoʻllash 

Simulyatsiyalar, interaktiv taxtalar, 

raqamli kitoblardan foydalanish 

Dars jarayonini qiziqarli 

va tushunarli qilish 
3-6 oy 

Bilimlarni baholashda 

sunʼiy intellekt 

Avtomatlashtirilgan test tizimlari, AI 

asosidagi tahlillar 

Obyektiv va tezkor 

baholashni taʼminlash 
6-12 oy 

Bilimlarni 

personallashtirish 

Mashinani oʻrganish va AI yordamida 

individual oʻquv rejalarini 

shakllantirish 

Har bir talabaning oʻquv 

imkoniyatlariga 

moslashish 

12-18 oy 

Masofaviy taʼlim 

usullarini 

takomillashtirish 

Videokonferensiya platformalarini 

takomillashtirish, VR/AR 

texnologiyalarini joriy etish 

Istalgan joyda va vaqtda 

oʻquv jarayonini 

taʼminlash 

6-12 oy 

Umuman olganda, taklif etilgan metodlar oliy taʼlim tizimining 

raqamlashtirilishini jadallashtirish va taʼlimning individual, interaktiv va innovatsion 

modelini shakllantirishga xizmat qiladi. 

XULOSA VA TAKLIFLAR 

Oliy taʼlimda raqamli texnologiyalardan samarali foydalanish uchun taʼlim 

muassasalari infratuzilmasini takomillashtirish, oʻqituvchilarni qayta tayyorlash va 

talabalar uchun texnologik imkoniyatlarni kengaytirish muhim ahamiyat kasb etadi. 

Zamonaviy raqamli taʼlim vositalari oʻquv jarayonini interaktiv va samarali qilishga 

imkon beradi. Shuningdek, talabalarning mustaqil oʻrganish qobiliyatlarini 

kuchaytirish, bilimlarni oʻzlashtirish sifatini oshirish va taʼlim jarayonini 

shaxsiylashtirish imkonini yaratadi. Raqamli texnologiyalar taʼlim tizimida 

zamonaviylashtirish jarayonini tezlashtirib, innovatsion yondashuvlarning amalga 

oshirilishini ragʻbatlantiradi. Shu boisdan, taʼlim muassasalari raqamli 

infratuzilmalarni takomillashtirish, pedagoglarning raqamli savodxonligini oshirish va 

talabalar uchun yangi oʻquv modellarini joriy etishga eʼtibor qaratishlari lozim. 

Kelajakda raqamli texnologiyalar asosidagi taʼlim modellari taʼlim sifatini yanada 

yuqori darajaga olib chiqishi shubhasiz. Shuning uchun, innovatsiyalarni joriy qilish 

va raqamli taʼlim muhitini rivojlantirishga doimiy eʼtibor qaratish kerak. 

 
1 Muallif ishlanmasi 

mumkin.  

Materiallar va reklamalar pullik asosda chop etiladi.  

